
Group P&C 

1. LUƆƆI DE  

1.1 Luɔɔi de ye löŋ kënnë ee bï kä ye akut keek ŋɔ̈ɔ̈th ya cɔk loi röt ago atekthok, yaaŋ, 
yaaŋ lɔŋë tɛ̈ɛ̈c, bui ë guɔ̈p të de luɔɔi ku jɔl ya yaaŋ de ŋek ërɔtde ya gël ago rɔt ciɛ̈ 
ye looi të de luɔɔi.   

2. TƐ̈N BENNË YEN YA LOOI  

2.1 Akut de JBS Australia ye luui cökpiny de lööŋ ke gël de atekthok, lööŋ ke gël de yaaŋ 
ku jɔl ya lööŋ ke gël de bui ë guɔ̈p tënnë akut de Baybrick Pty Ltd ku jɔl ya akutnhïïm 
lui kennë keek kedhiɛ ku nyiɛɛi akutnhïïm (akutnhom) thïn kennë kɔckeen cïkkë 
keek luɔ̈ɔ̈i (Akut de kɔc lui kennë keek) thïn.   

3. WËL JAM NË TƐ̈N DE LÖŊ  

3.1 Akutnhom acïï bï ya guɔ̈ɔ̈m ku ka cï rɔt ŋiɛ̈c gam ago ɣänkeen ke luɔɔi kedhie ya 
cɔk tɔ̈ ëke cennëke kɔc bï ya tɛk thook wei thïn, cennëke kɔc bï ya yɔŋ thïn, cennëke 
kɔc bï ya dhuɔɔm në kueerë tɛ̈ɛ̈cic thïn, cennëke kɔc bï ya bui gup të de luɔɔi yic, 
cennëke kɔc bï ya lɛ̈lbei ku bï keek yɔŋ gup thïn ku cennëke të de luɔɔi bï ya cɔk tɔ̈ 
ke cïï pieth tënnë kɔc.    

3.2 Raan de akut cï yök ke cï löŋ kënnë dhoŋkɔ̈u abï dhil ya kuum.    

4. MUKTHUƆ̈Ɔ̈L BENNË YA KƆ̈Ɔ̈C THÏN 

4.1 Löŋ kënnë abï ya guɔ̈tbei ku ka bï ya caar në akut de JBS Australia Group People & 
Culture Team.  

4.2 Akut abï:  

(a) këriëëc ëbën ya looi ago tëdeen ëluɔɔi ya cɔk tɔ̈ ke cïnic atekthok, ke cïnic 
yaaŋ, ke cïnic yaaŋ lɔŋë tɛ̈ɛ̈c, ke cïnic bui ë guɔ̈p të de luɔɔi ku cïnic yaaŋ de 
ŋek ërɔtde të de luɔɔi.  

(b) ɣänkeen ke luɔɔi ya biɔ̈ɔ̈k në ke nyïn agokë duciɛ̈ŋ wën bï ya piath kennë 
raan ëbën ya deet në thɛɛr kedhiɛ yiic;  

(c) ya them bï bänyken ya ŋiɛ̈c luui në duciɛ̈ɛ̈k wën bï ya piath në gupken;   

(d) ye löŋ kënnë ya ŋiɛ̈c yiɛ̈knhial; ku   

(e) guɛl ë raan lui kennë akut ya dhuknhom alɔŋë duciɛ̈ŋ wën wääc kennë duciɛ̈ŋ 
cï guiir në ye löŋ kënnë yic, në thaar thiin bïkkë dɔc ya yök ku në kueer piethic 
ku bï ya looi cï tɛ̈n tɔ̈ yen thïn në lööŋ ke guɛl ku gɔ̈ɔ̈ië piɔ̈u yiic tënnë akut de 
JBS Australia.   

4.3 Kɔc lui kennë akut aabï nhïïm ya naŋ löŋ:  

(a) bïkkë ye löŋ kënnë ya ŋiɛ̈c deetic ku bïkkë ya kuanycök;  

(b) bïkkë nyïn ya tïït në pial ë kek gup ku piathden ku piath de kɔc kɔ̈k lui tëdeen 
ë luɔɔi yic;   

(c) bïkkë röt ya ŋiɛ̈c mac në kueer piethic ku në kueer de kɔc cï piɛ̈cic, cï tɛ̈n tɔ̈ 
yen në lööŋ ke akutic; ku    

(d) bïkkë kɔc kɔ̈k ya ŋiɛ̈c luɔ̈ɔ̈i në piɔ̈n pieth ku nɔŋ athɛɛk/riɛ̈ɛ̈u.     

5. TƐ̈N DE LÖŊ 

5.1 Akut abï kuɛɛr kedhie yenëke kɔc tɛk thook wei, yenëke kɔc yɔŋ, yenëke kɔc dhuɔɔm 
në kuɛɛr ke tɛ̈ɛ̈ciic, yenëke kɔc bui gup të de luɔɔi, yenëke kɔc lɛ̈lbei ku bï keek yɔŋ 
gup ku yenëke të de luɔɔi ya cɔk tɔ̈ ke cïï pieth tënnë kɔc kedhie ya dɔc jɔ̈ɔ̈ny.  

5.2 Kɔc lui kennë akut acïï bï dhil ya luui në kueer lɔ dëcic ka kueer cï thiaan kɔ̈u, ka 
bïkkë kɔc ya wɛɛi piɔ̈ɔ̈th ka bïkkë kɔc kɔ̈k ya kony, agokë ye aciëëk käkë muɔ̈knhial 
në kee kuɛɛr käkë yiic:  

(a) Yaaŋ ye looi në kueer lɔ dëcic ka yaaŋ ye looi ke cï thiaan kɔ̈u;   

(b) Yaaŋ;   

(c) Yaaŋ yenë kɔc dhuɔɔm në kuɛɛr ke tɛ̈ɛ̈ciic;   

(d) Yaaŋ yenë kɔc bui gup të de luɔɔi  

(e) Yaaŋ yenë kɔc lɛ̈lbei ku bï keek yɔŋ gup; ka   

(f) Ye të de luɔɔi cɔk tɔ̈ ke cïï pieth tënnë kɔc kedhie. 

5.3 Akut ee guɔ̈ɔ̈t ë raan cï kɔn ya tëëk në yekënnë yic, ka raan wën tɔ̈ ke ye cäät në ye 
kueer kënnë yic, yɔ̈ɔ̈k bï guɛlde ya looi cï tɛ̈n tɔ̈ yen thïn në lööŋ ke guɛl ku gɔ̈ɔ̈ië piɔ̈u 
yiic tënnë akut de JBS Australia.  

5.4 Kɔc aaye keek wɛɛi piɔ̈ɔ̈th bïkkë akut ya guiɛ̈ɛ̈r aciëëk rɛc cïkkë keek tïŋ tɔ̈ ëke cï jɔ̈ɔ̈ny 
në ye löŋ kënnë yic, mɛn lëu bï keek ya kuanycök ku bï kɔc cï keek looi ya guikcök 
(ago keek lɔ thiëëc thook në wɛ̈t cï guɛɛlic).   Ku cï tɛ̈n tɔ̈ yen, aye akut deet ke wɛ̈t cï 
guɛɛl yenëka ŋuän awär rëër ke raan cï ye thok biit në kee ɣän thiekiic käkë yiic.     

6. KUƐƐR BENNË KEEK YA LUƆƆI THÏN  

6.1 Kuɛɛr käkë aalëu bï keek ya looi ku bï keek ya cɔ̈kpiny në kaam de thɛɛr juëciic cï tɛ̈n 
cennë ye luɛɛl thïn në ye löŋ kënnë yic.   

6.2 Kee kuɛɛr käkë acïï tɔ̈ ëke bï keek ya kuanycök në nyindhiɛ, ku akutnhom alëu bïkkë 
lɔc agokë yiɛc wei në ye kueer kënnë yic të bennë yen yök kepieth ka bï looi në ye 
kueer kënnë yic.  

6.3 Kuɛɛr cï keek looi në ye löŋ kënnë yic aabï keek ya kueen cï tɛ̈n tɔ̈ keek thïn në 
guɔ̈ɔ̈të löŋ thiääk kennë yen në akutnhïïm kedhie yiic. Na ye tɛ̈n ben ya naŋ kä wääc 
thïn në kaam de tɛ̈n ë luɔɔide ku jɔl ya tɛ̈n tɔ̈ yen thïn, ke tɛ̈n cennë yen guiɛɛr thïn 
yenëka bï ya kuanycökv thïn ëtënnë.      

7. LÖŊ DE TƐ̈N CENNË LUƆƆI YE KUANYCÖK THÏN 

7.1 Löŋ kënnë ku guɔ̈ɔ̈t de kueer ëbën cï looi cï tɛ̈n tɔ̈ yen thïn acïï bï ya kuanycök ke ye 
biäk de luɔɔi ajuiɛɛr kënnë yic, ku athöör käkë acïï bï ya biäk de lööŋ ke luɔɔi de raan 
lui në akut kënnë yic. Akutnhom alëu bï kee lööŋ käkë cɔ̈kpiny në guɔ̈ɔ̈t de thaaric 
ëbën në luɔɔi de yic ëbën. 

8. THIƐ̈C NË WƐ̈T DE LÖŊ KËNNË 

8.1 Kɔc ke akut aabï Bɛ̈ny ŋuɛ̈ɛ̈n deen ŋäär keek ka Bɛ̈nyden mac akut de kɔc (HR 
representative) ya cɔɔl tënɔŋ kek wɛ̈t kɔɔr bïkkë thiëëcic në tɛ̈n de ye löŋ kënnë yic.  

9. DHUŊËKƆ̈U DE YE LÖŊ KËNNË  

9.1 Dhuŋëkɔ̈u de ye löŋ kënnë alëu bï raan ya cɔk kum, agut cï ku bï ya nyaai në luɔɔi yic.  

9.2 Kɔc tɔ̈ në akut ë luɔɔi yic abï dhil ya tɔ̈ ke ŋickë lɔn ben ya awäc të bennë raan rɔt ya 
tääu në duciëŋ rɛɛc cïï löŋ kuumic, cï tɛ̈n tɔ̈ yen në lööŋ juëc wääciic ke walaya ku 
baai ye atekthok jɔ̈ɔ̈ny.  Në ye kënnë nhom, ke raan tɔ̈ në akutic cï yök ke ciɛɛŋ rac 
nyuɔɔth alëu bï ya kuum.  

10. LUƐƐL DE WËL  

10.1 Në ye löŋ kënnë yic, luɛɛl de kee wël käkë yenëkë:  

(a) Guɔ̈ɔ̈t ë kuan de duciɛ̈k ee luɛɛl de këriëëc ëbën ya gël në lööŋ ye käŋ thɔ̈ɔ̈ŋ nhïïm 
ka lööŋ ye atekthok gël në Australia ka New Zealand yic, agut cï guɔ̈ɔ̈t de kee käkë;  

(i) Liɛ̈c, liɛ̈c tɔ̈ ke kɔɔr bï rɔt gɔl ka thuëët de meth; 

(ii) Run;  

(iii) Atekthok në kaam de raan ɣer kenne raan col, agut cï tɛ̈n de kïn ë dɛ̈l, paan 
ë kuan de yï raan, paanden de yï raan, baai ka kuan ë dhiëëthë raan thïn;      

(iv) niɔ̈ɔ̈p ë guɔ̈p ku riääk de ɣän ke guɔ̈p agut cï tuaany ku ŋääth;   

(v) Kä ye raan ke gam ke athɛɛk ku loilooi ke athɛɛk;  

(vi) Kä ke thiɛɛth ye raan keek gam ka loilooi ke thiɛɛth ye keek looi;   

(vii) Loilooi ke chirka; 

(viii) kä ke tɛ̈ɛ̈c cïï löŋ keek kuum;  

(ix) tɛ̈n de ruääi;  

(x) tɛ̈ɛ̈c; 

(xi) tɔ̈c, tɛ̈n yennë raan ŋic ke ye moc ka tik, tɛ̈n yennë raan tɔ̈ ke nɔŋ duciëŋ 
cïï yen ye cɔk kueenë në rööriic ka diääriic;    

(xii) Duciɛ̈ŋ ë dhiëëthë raan thïn;  

(xiii) tɛ̈n cennë raan dhiëth, ka mukthuɔ̈ɔ̈l de baai ka kɔc ye nyïn tïït; ku    

(xiv) ciɛɛŋ tënnë, ka ruääi tënnë, raan nɔŋ ka ye thɔ̈ɔ̈ŋ ke nɔŋ duciɛ̈ŋ töŋ de kee 
kä tɔ̈ nhial ëtënnë.    

(b) Atekthok ee tɛ̈n yennë raan kuɔ̈c luɔ̈ɔ̈i në kueer cïnic nhiɛ̈ɛ̈r, ka kueer yennë raan 
kuɔ̈c luɔ̈ɔ̈i në wɛ̈t de tɛ̈n tɔ̈ yen thïn, agut cï yaaŋ ye looi në kueer lɔ dëc ka yaaŋ 
ye looi në kueer cï thiaan kɔ̈u (ka cï tɛ̈n cennë ye guiir në lööŋ ye käŋ thɔ̈ɔ̈ŋ nhïïm 
ka lööŋ ye atekthok gël në Australia ka New Zealand yic) 

(c) Yaaŋ ye looi në kueer lɔ dëcic ee rɔt looi në kueer tökic (ka kuɛɛr juëcic) de 
guɔ̈ɔ̈t ë kuan aciëëk, yennëke raan kuɔ̈c luɔ̈ɔ̈i ka cï lɔ̈cbei ke bï kuɔ̈c luɔ̈ɔ̈i, në wɛ̈t 
de tɛ̈ndeen tɔ̈ yen thïn awär raan dɛ̈t peei, ka bï ya luɔ̈ɔ̈i në kueer thiin niɔpic ka 
kueer wääcic kennë kɔc kɔ̈k käkë yiic. 

(d) Yääŋ ee duciëŋ wën yennë raan ë rɔtde ka akut de kɔc kuɔ̈c luɔ̈ɔ̈i në wɛ̈t de 
aciɛ̈ɛ̈k tɔ̈ kennë keek ye keek cɔk niɔp ka ye keek cɔk yɔŋ keek në loilooi yiic (ka 
cï tɛ̈n cennë ye guiir në lööŋ ye käŋ thɔ̈ɔ̈ŋ nhïïm ka lööŋ ye atekthok gël në 
Australia ka New Zealand yic). 

Yaaŋ alëu bï aciɛ̈ɛ̈k cït kee käkë ya mat thïn:  

(i) Luɛɛl de wël ke lɛ̈ɛ̈t tënnë akut ë kuan de kɔc ɣer ka kɔc col në kueer de polic;   

(ii) Bï wël rilic ya thiëëc në tɛ̈n de pïïrë raanic; ka  

(iii) Bï wël ke lɛ̈ɛ̈t ya lueel ka bï adhaath ya looi tënnë kuan ë dhiëëthë raan thïnic.  

(e) Të de luɔɔi tɔ̈ ke cïï pieth ee luɛɛl de ɣän ke luɔɔi wën cï keek cak në kɔc tɔ̈ në 
akutic ka akut thiin de kɔc tɔ̈ në luɔɔi yic, ye kɔc kɔ̈k tääu në ɣän ke lɛ̈ɛ̈t yiic, ye 
kɔc tiɛɛt nyïn thïn ku ye keek cɔk niɔp piɔ̈ɔ̈th ka ye kɔc tääu në yaaŋic në kaam 
de yïï röör ku diäär ka kɔc kɔ̈k tɔ̈ të de luɔɔi në wɛ̈t de: 

(i) Dhiëëth de raan;   

(ii) Duciëŋ lëu bennë kɔc ya kuɔ̈c gɔ̈k abac, në wɛ̈t de dhiëëth de raan; ka 

(iii) Duciëŋ yennë kɔc kuɔ̈c gɔ̈k abac, në wɛ̈t de dhiëëth de raan. 

(f) Yaaŋ ye looi ke cï thiaan kɔ̈u ee rɔt looi në kueer tökic (ka kuɛɛr juëcic) de 
guɔ̈ɔ̈t ë kuan aciëëk, yennëke raan kuɔ̈c luɔ̈ɔ̈i ka cï lɔ̈cbei ke bï kuɔ̈c luɔ̈ɔ̈i, mɛn ye 
wɛ̈t ye lɛ̈k:   

(i) raan wën nɔŋ aciëëk cennë wël cï keek lueel ye ŋiɛ̈c kuanycök apieth cï 
tɛ̈n cennë keek luɛɛl thïn;  

(ii) raan wën nɔŋ duciëŋ dïït de kɔc cennë aciëëk ken ye röŋ ka lëu bïkkë wël 
cï lueel ya lëu në kuënyëcök; ku  

(iii) cïkkë kɔc ya ŋiɛ̈c tiiŋ piɔ̈ɔ̈th.  

Na cɔk wɛ̈t kënnë ya tɔ̈ ke ye rɔt ŋiɛ̈c piŋ në ɣän kedhie yiic, agut cï mɛn de:   

(i) kuum të cennë raan yuïïk në kuënyë cök de Wɛ̈t;  

(ii) tɛ̈n ë luɔɔi de wël kɔ̈k peei; ku 

(iii) tɛ̈n tɔ̈nnë raan thïn lɔŋë wëu mɛn ëyen gäm käjuëc kɔ̈k, ka ye yen cäk 
käjuëc kɔ̈k, në ye wɛ̈t kënnë yic.  

Acie löŋ bï raan loi ëkënnë, ka raan kɔɔr bï ye Wɛ̈t kënnë looi, ya ŋic lɔn tɔ̈ kek në 
yaaŋ ye looi ke cï thiaan kɔ̈u yic.   

(g) Yaaŋ lɔŋë tɛ̈ɛ̈c ee rɔt lueel ke ye:   

(i) Kueer cïï pieth yennë kɔc dhuɔɔm në tɛ̈ɛ̈cic;  

(ii) mɛn ye raan cɔk yök rɔt ke cï cik nyin, cï yɔŋ ka cï riɔ̈ɔ̈k piɔ̈u arëëtic; ku   

(iii) Të yennë tɛ̈ndeen ye rɔt luɔɔi thïn yök ke lɔcök në ɣän kedhiɛ yiic,    

ka cï tɛ̈n cennë ye guiir në lööŋ ye käŋ thɔ̈ɔ̈ŋ nhïïm ka lööŋ ye atekthok gël në 
Australia ka New Zealand yic.  

Yaaŋ lɔŋë tɛ̈ɛ̈c alëu bï rɔt ya looi në kuɛɛr juëcic ku ka lëu bï ya mat thïn agut cï 
(ke cie pëk yetök) në:   

(i) Ciɛ̈më thok cïï kɔɔr ka päcë yic;  

(ii) Nyooth ka rɔ̈m de athuɔ̈ɔ̈r ke tɛ̈ɛ̈c agut cï athuɔ̈ɔ̈r ye keek piäät/nuat në tiim 
kɔ̈ɔ̈th, athuɔ̈ɔ̈r ye raan ŋic guɔ̈p ka raan pieth nyuɔɔth, athuɔ̈ɔ̈r ke kartuun, 
athuɔ̈ɔ̈r ke graffiti ka wël cï keek piäät në thabura de lëk kɔ̈u, tharabeth ka 
ɣän yennë akut de kɔc dɔc tɔ̈ thïniic;  

(iii) Anyuuth “dɛ̈p” ka anyuuth ke tɛ̈ɛ̈c;  

(iv) Wël nɔŋiic kä ke tɛ̈ɛ̈c, ye keek lueel në kɔc thook në gääric;  

(v) Rɔ̈m piny cï mɛn de mäŋë kët, tuɛ̈ny ka jäŋë guɔ̈p në kueer de tɛ̈ɛ̈cic;  

(vi) Kuɛɛr niɔp kɔ̈k cï mɛn de jäŋë guɔ̈p de raan dɛ̈t të cennë kɔɔr;    

(vii) Arëk ke wël ye kɔc jat gup në kuɛɛr ke tɛ̈ɛ̈cic;   

(viii) Wël cïï keek kɔɔr jam në tɛ̈n de raan ka pïïrde yic yetök;    

(ix) Wël ke pol alɔŋë tɔ̈c; ku  

(x) Wël wën ye raan ŋiɛ̈c lɛc nhom ago guɔ̈p lɔ në kueer de tɔ̈cic.   

Yaaŋ lɔŋë tɛ̈ɛ̈c acie duciëŋ wën ye tɔ̈ në tɛ̈n bennë guɔ̈p rɔt miit në kueer de 
nhiɛ̈ɛ̈ric, kueer de määthic ku kueer de riɛ̈ɛ̈c yic.  Na ye ciɛɛŋ kënnë cɔk loi rɔt ke 
ŋic raan, cï looi ku cï ŋiɛ̈c dhunhom, ke ka cie kueen ye kueer ë yaaŋ lɔŋë tɛ̈ɛ̈c. 

(h) Wɛ̈t kënnë ee yen mat thïn ëbën agut cï tɔ̈ tɛ̈n yen rɔt luɔɔi thïn, kä ye keek kɔɔr 
ku jɔl ya luɔɔide yen të cɔk yen tɔ̈ ke cï gɔ̈ɔ̈r ka kënnë gɔ̈ɔ̈r.  

(i) Yaaŋ yenë kɔc lɛ̈lbei ku bï keek yɔŋ gup ee rɔt looi të cennë raan kuɔ̈c luɔ̈ɔ̈i në 
kueer cïï piethic në wɛ̈t cï kek:   

(i) nhïïm naŋ ka cïkkë kɔɔr (në kueer piethic) bïkkë guɛl looi cï tɛ̈n tɔ̈ yen thïn 
në lööŋ ke guɛl ku gɔ̈ɔ̈ië piɔ̈u yiic tënnë akut de JBS Australia; ka  

(ii) röt mat në guɔ̈ɔ̈t ë kueer bï keek guɛl looi,   

ka cï tɛ̈n cennë ye guiir në lööŋ ye käŋ thɔ̈ɔ̈ŋ nhïïm ka lööŋ ye atekthok gël në 
Australia ka New Zealand yic.  

Yaaŋ yennë kɔc lɛ̈lbei ku bï keek yɔŋ gup acïï luɔɔi cï luɔ̈i raan lui kennë akut në 
wɛ̈t cen lueth töör ka guɛl cï luɔ̈i raan dɛ̈t peei bï ya mat thïn. 

(j) Yaaŋ ye looi të de luɔɔi ee duciëŋ wën ye dhuɔ̈kic, duciëŋ cïï pieth ye luɔ̈i raan 
lui ka akut de kɔc lui ye pialë guɔ̈p den la piathden tääu të rac (ka cï tɛ̈n cennë ye 
guiir në lööŋ ye käŋ thɔ̈ɔ̈ŋ nhïïm ka lööŋ ye atekthok gël në Australia ka New 

Zealand yic.) “tɛ̈ɛ̈uë të rac” ee yen mat thïn ëbën agut cï tɛ̈ɛ̈u të rac de guɔ̈p ë 
raan ku jɔl ya täkic.   

Yaaŋ ye looi të de luɔɔi alëu bï ya kë thiaan kɔ̈u cïï rɔt ye looi në ye thaar thiin ŋic 
kënnë yic ka alëu bï ya kë ye tïc kënnë thiaan kɔ̈u (ke cie pëk yetök), në kuɛɛr ke 
aciëëk käkë yiic:   

(i) Lɛ̈ɛ̈t ku wël cïï pieth ka bï raan rel arëëtic;  

(ii) bï ŋiɛ̈c luɔɔi ka tiɛ̈m ya nyiɛ̈ɛ̈n në door juëciic, mɛn ye dɔc pëk në kä thi 
niɔpiic;   

(iii) bï raan lui kennë akut ya nyaai, bï lɛl të de yetök ka bï tɛɛmwei në kɔckeen 
ke akutic;  

(iv) bï raan ya gäm luɔɔi në kueer de yaaŋic ka kueer ëyen cɔk tɔ̈ ke ye raan 
thiin koor, ku bï luɔɔi de raan ya jäi abac; 

(v) bï anäi ya lɔ thiäi biyic ka wël wën tɔ̈ ëke ye luel ka anäi ye cath biyic agonë 
duciëŋ de raan riɔ̈ɔ̈k;  

(vi) bï wël wääc kennë wëlkuɔ̈ɔ̈n ca keek lueel ku bï yïn ya läät guɔ̈p;  

(vii) bï yïn ya waai ka bï tɔŋ ya luɔ̈i yïn;  

(viii) bï wël cïï pieth ya lɛ̈k yïn në tɛ̈n tɔ̈ yïn guɔ̈p thïn; 

(ix) Yaaŋ ye looi në aliiric cï mɛn de Imeeilic, athöör thiin ë telepuun ku në ɣän 
ke kɔmpiöta yiic; ka 

(x) bï raan ya pɛl nyin (cï mɛn de kueer lëu bï yen ya nɔ̈k ka kueer ë tɛ̈m ë rïc 
lëu bï yen ya riɔ̈ɔ̈k guɔ̈p). 

Yaaŋ ye looi të de luɔɔi acïï luɔɔi ye akut de bäny ŋiɛ̈c looi tënnë kɔc nɔŋ kä cïkkë 
keek wuɔ̈ɔ̈c. 

 

 

 

 

 

 

 

 

 

 

  


